
    ՀԻՄՆԱՎՈՐՈՒՄ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1․ Ընթացիկ իրավիճակը և իրավական ակտի ընդունման անհրաժեշտությունը.
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ Սյունիքի մարզի Գորիսի տարածաշրջանում առողջության առաջնային պահպանման օղակում գործունեություն ծավալող պետական ոչ առևտրային կազմակերպությունների միաձուլման իրավական գործընթացների հստակեցման անհրաժեշտությամբ, ինչպես նաև ՀՀ Շիրակի մարզի Գյումրի քաղաքում բժշկական կազմակերպությունների վերակազմակերպման (միացում) նպատակահարմարությամբ։     
Համաձայն ՀՀ կառավարության 07.05.2020թ. թիվ 702-Ն որոշման, նախատեսվել է միաձուլման եղանակով վերակազմակերպել «Շինուհայրի առողջության առաջնային պահպանման կենտրոն» և «Տաթևի առողջության կենտրոն» պետական ոչ առևտրային կազմակերպությունները։ Միաձուլման արդյունքում նախատեսված է ստեղծել նոր պետական ոչ առևտրային կազմակերպություն՝ Տաթևի առողջության առաջնային պահպանման կենտրոնը։ «Պետական ոչ առևտրային կազմակերպությունների մասին» Հայաստանի Հանրապետության օրենքով սահմանված կարգով միաձուլման գործընթացն ավարտելու և նոր ստեղծված կազմակերպությունը գրանցելու, ինչպես նաև հիմնադրի և պետական կառավարման լիազոր մարմնի իրավասությունները հստակեցնելու համար անհարժեշտություն է առաջացել կատարել համապատասխան լրացում կազմակերպությունների միաձուլումը նախատեսող դրույթում։ 
ՀՀ Շիրակի մարզում գործող «Գյումրու ինֆեկցիոն հիվանդանոց» փակ բաժնետիրական ընկերությունը գործում է 40 (25 մահճակալ) և մեծահասակների (15 մահճակալ) մահճակալ հզորությամբ, տեղակայված է 2401քմ․ տարածքով երկհարկանի շենքում։  2018-2019թթ․-ին, նաև նախորդ տարիներին հիվանդանոցը գործել է ցածր ծանրաբեռնվածությամբ, 2020թ․-ին՝ կապված կորոնավիրուսային համավարակի տարածմամբ, մահճակալների զբաղվածության ցուցանիշը աճել է, չհասնելով սակայն առավելագույնին։ Հիվանդանոցը մատուցում է նեղ պրոֆիլի ինֆեկցիոն ծառայություններ և չունի ռեանիմացիոն բաժանմունք։
	Գյումրու ինֆեկցիոն հիվանդանոցի ցուցանիշները․
	Բաժանմունքի անվանումը
	Մահճակալների թիվ
	Ընդունված հիվանդների թիվը
	Մահճակալ օրերի թիվը
	Մահճակալ զբաղվածություն
	Բուժման միջին տևողություն

	
	2018
	2019
	2018
	2019
	2018
	2019
	2018
	2019
	2018
	2019

	Մանկական
	25
	25
	651
	1085
	5863
	5874
	48%
	44.%
	6․1
	5.8

	Մեծահասակների
	15
	15
	270
	
	
	
	38%
	
	6.9
	

	Հակատուբերկուլոզաին
(2019 թվականից չի գործում)
	35
	
	127
	0
	2585
	1481
	22%
	12.8%
	20.3
	20.8

	Ընդամենը
	75
	40
	1048
	
	8448
	7355
	34%
	29%
	8.0
	6.8






[bookmark: _GoBack]Ելնելով վերոնշյալից՝ ՀՀ Շիրակի մարզի առողջապահական համակարգի կողմից իրականացվող ծառայությունների արդյունավետության և որակի բարձրացման տեսանկյունից առաջարկվում է վերակազմակերպել Գյումրու ինֆեկցիոն հիվանդանոցը՝ միացնելով Գյումրու բժշկական կենտրոնի և ինֆեկցիոն հիվանդանոցի վարչական մասերը։
Միացման արդյունքում ակնկալվում է վարչական անձնակազմի կրճատում, ինչը կհանգեցնի վարչական և պահպանման ծախսերի նվազեցման։ Արդյունքում, կառաջանան խնայված ֆինանսական միջոցներ, որոնք կուղղվեն  բժշկական կազմակերպության արդյունավետ գործունեության համար անհրաժեշտ սարքավորումների ձեռքբերմանը։
Նշված օպտիմալացման արդյունքում որակապես նոր մակարդակի վրա կդրվի նաև Գյումրի քաղաքի ինֆեկցիոն ծառայությունների կառավարումը, Գյումրու ԲԿ կազմում ինֆեկցիոն ծառայությունների մատուցումը կնպաստի բժշկական օգնության և սպասարկման ծառայությունների որակի, հասանելիության, մատչելիության, առողջապահական ցուցանիշների, բնակչության գոհունակության բարելավմանը։ 
Առաջարկվող վերակազմապերպման արդյունքում կմեծանան նաև բժշկական կազմակերպության կողմից իրականացվող վերջինիս գործունեության համար անհրաժեշտ գնման գործընթացների ծավալները, ինչը կհանգեցնի մասնակիցների հետաքրքրության աճին, մրցակցության ավելացմանը և գների նվազեցմանը։ 
Միաժամանակ, Նախագծով առաջարկվող բժշկական կազմակերպությունների օպտիմալացումը միտված է նաև առողջապահական ապագա ծրագրերին․ մասնավորապես՝ ներկայում Գյումրու մոր և մանկան ավստրիական հիվանդանոցի համար կառուցվում է նոր շենք, իսկ հին շենքում, որը գտնվում է Գյումրու ԲԿ տարածում և որի շենքային պայմանները շատ ավելի բարվոք վիճակում են,   նախատեսվում է հետագայում, տարածքները  ինֆեկցիոն ծառայության համար պահանջվող սանիտարահիգիենիկ նորմերին համապատասխանեցնելուց հետո, տեղակայել Գյումրի քաղաքի ինֆեկցիոն ծառայությունը։ 
2․ Առաջարկվող կարգավորումների բնույթը:
Սույն նախագծով առաջարկվում է ՀՀ օրենքով սահմանված կարգով նախատեսել անհրաժեշտ իրավական կարգավորումները ՀՀ Սյունիքի մարզի Գորիսի տարածաշրջանի «Շինուհայրի առողջության առաջնային պահպանման կենտրոն» և «Տաթևի առողջության կենտրոն» պետական ոչ առևտրային կազմակերպությունների միաձուլման գործընթացն ավարտելու նպատակով, ինչպես նաև «Պետական ոչ առևտրային կազմակերպությունների մասին» Հայաստանի Հանրապետության օրենքով թույլատրված հիմնադրի մի շարք լիազորություններ վերապահել լիազոր պետական մարմնին։   
Միաժամանակ, հաշվի առնելով Գյումրու ինֆեկցիոն հիվանդանոցի գործունեության ցուցանիշները, ելնելով ծախսարդյունավետության սկզբունքից, նաև նպատակ ունենալով ապահովել  մատուցվող բժշկական ծառայությունների անընդհատությունն ու լիարժեքությունը, նախատեսվում է հիվանդանոցը միացնել Գյումրու բժշկական կենտրոնին: Միացման արդյունքում Գյումրու ԲԿ ինֆեկցիոն բաժանմունքը կշարունակի գործել նախկին Գյումրու ինֆեկցիոն հիվանդանոցի շենքում:
Նշված վերակազմակերպումը կխնայի բժշկական կազմակերպության վարչական ռեսուրսները և հիվանդներին թույլ կտա օգտվել բժշկական կենտրոնում առկա, բուժման համար հաճախ անհրաժեշտ այլ պրոֆիլի ծառայություններից։
Առաջարկվող նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի նախատեսվում:
3․  Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ԾԻԳ» պետական հիմնարկի համապատասխան մասնագետների կողմից:
4․ Ակնկալվող արդյունքը
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը ՀՀ Սյունիքի և Շիրակի մարզերում գործող բժշկական հաստատությունների գործունեության համար կստեղծի հնարավորինս նպաստավոր պայմաններ։

        



   ԱՌՈՂՋԱՊԱՀՈՒԹՅԱՆ ՆԱԽԱՐԱՐԻ
 ՊԱՇՏՈՆԱԿԱՏԱՐ՝         


                  ԱՆԱՀԻՏ ԱՎԱՆԵՍՅԱՆ     

